
ANNOTATSIYA
Magolada jismoniy tarbiya o ‘gituvchilari faoliyatining ilmiy-pedagogik asoslari

The article provides a scientific analysis of the scientific and pedagogical basis
of the activities of physical education teachers, the development of theoretical and
practical conclusions on the organization of future activities of physical education

KIRISH

Mamlakatimiz siyosatining ustuvor yo‘nalishlaridan biri bu ham jismoniy, ham
ma’naviy sog‘lom bo‘lgan avlodni kamol toptirish hisoblanadi. Zero, bugun dunyo
mamlakatlarida keskinlashayotgan globallashuv jarayonlari sharoitida yuksak
ma’naviyatli va jismoniy barkamol avlodni tarbiyalash Vatanimiz kelajagini belgilab
beruvchi va xalqimizning ezgu magqsadlarini ro‘yobga chiqaruvchi eng muhim
omillardan biridir. Bu ezgu amalning amalga oshirilishida uning huquqiy asoslari
ham yaratilgan bo‘lib, keng qamrovli ishlar gilinmogda. Jumladan, O°‘zbekiston
respublikasi prezidenti Shavkat Mirziyoyevning 2017 yil 3 iyundagi “Jismoniy
tarbiya va ommaviy sportni rivojlantirish chora-tadbirlari to‘g‘risida”gi PQ-3031-son
Qarori va 2018 yil 5 martdagi “Jismoniy tarbiya va sport sohasida davlat boshqaruvi
tizimini tubdan takomillashtirish chora-tadbirlari to‘g‘risida”gi PF-5368-son Farmoni
bu sohani yanada rivojlantirishda alohida ahamiyatga ega. Ushbu farmon va
garorlarning asosiy maqsadlaridan biri ham bu sohadagi nazariy va amaliy
bilimlarni yanada chuqurlashtirish, jismoniy tarbiyaga oid ko‘nikma va malakalarga
doir tushuncha hamda atamalarni to‘g‘ri shakllantirishdan iborat.

Darhagigat, hozirgi globallashuv jarayonlari tobora keskinlashayotgan bir
davrda bevosita yoshlarning umumiy va maxsus jismoniy tayyorgarligi bilan
shug‘ullanuvchi jismoniy tarbiya o‘qituvchilariga qaratilayotgan e’tibor bu borada
muhim ahamiyat kasb etmoqda. Zero, ularning muhim xizmatlaridan biri shundaki,
o‘quvchi-talabalarni tarbiyaviy, madaniy, tibbiy, sanoat qurilish, ishlab chigarish kabi
kasb-hunarga yo‘naltirish bo‘lsa, ikkinchidan ularni maxsus jismoniy tayyorgarlik
bilan qurollanishga ma’lum darajada xizmat qiladi. “Fagatgina zamonaviy asosda
ta’lim-tarbiya olgan, jahonning manaman degan mamlakatlaridagi tengdoshlari
bilan bellasha oladigan, jismoniy va ma’naviy jihatdan barkamol yoshlar biz
boshlagan ishlarni munosib davom ettirish va yangi bosqichga ko‘tarishga qodir
bo‘ladi”[1] — deb, ta’kidlagan edi mamlakatimizning birinchi Prezidenti Islom
Karimov. Albatta, bu borada yoshlarimizning ong-tafakkurini zamonaviy bilimlar
bilan qurollantirish, shuningdek, xalqimizning milliy ma’naviyatida muhim bo‘lgan
axlogiy kamollik, vatanparvarlik, insonparvarlik, ilmga chanqgoglik, bilimdonlik,
bunyodkorlik, mehnatsevarlik singari fazilatlarini singdirib borish bevosita
bo‘lg‘usi jismoniy tarbiya o‘qituvchilarining bilim va ko‘nikmalariga ham
bog‘ligdir. Shu nuqtai nazardan, bugungi kunda yosh avlodga ta’lim berayotgan
o‘qituvchilarning o‘zlari zamonaviy innovasion texnologiyalarni to‘liq o‘zlashtirgan,
axborot-kommunikatsiya vositalaridan oqilona foydalana olish ko‘nikmalariga ega
bo‘lishlari, umuman barcha ta’lim-tarbiya sirlaridan voqif bo‘lishlari talab etiladi.

Bo‘lg‘usi jismoniy tarbiya o‘qituvchilari ilmiy pedagogik faoliyati bilan
bog‘liq masalalarni o‘rganishda, eng avvalo, mazkur hodisaga oid tushunchalarning
mazmun-mohiyatini tahlil etish magsadga muvofiqdir. Xususan, “jismoniy tarbiya”
tushunchasining o‘ziga bir gancha ta’riflar berilganligini ko‘rishimiz mumkin.
“Jismoniy tarbiya — ta’lim-tarbiya jarayoni bo‘lib, u kishi organizmini morfologik va
funksional ravishda takomillashtirishga uning asosiy, hayoti uchun muhim bo‘lgan
harakat malakalarini yaxshilashga hamda bular bilan bog‘liq bo‘lgan bilimlarni tarkib
toptirishga qaratilgandir”[2]. “Jismoniy tarbiya - sof sport musobagalaridan iborat
bo‘lgan jarayongina emas, balki ushbu tarbiya orqali yoshlarda axlokiy-irodaviy
xislat va fazilatlar tarkib toptirilishidir”[3].

MUHOKAMA VA NATIJALAR

“Jismoniy tarbiya organizmni har tomonlama chinigtirishga qaratilgan,
sog‘ligni mustahkamlashni nazarda tutgan tarbiya, jismoniy mashqlar”[4] va h.k.

Turli yo‘nalishlar bo‘yicha, ya’ni u hoh matematik, fizik, tarixchi yoki
jismoniy tarbiya o‘qituvchisi bo‘lsin uning ish uslubi bevosita pedagogik faoliyat
bilan bog‘liqdir. Darsning mazmunli va sifatli olib borilishi 0‘z navbatida, uning
pedagogik mahorati, pedagogik ko‘nikmasi, pedagogik malakasi, umuman
pedagogik faoliyati bilan  chambarchas bog‘liqdir. Mashhur rus pedagogi
V.A.Suxomlinskiy: “pedagogik rahbarlikning sirlaridan biri o‘qituvchilarda
muntazam izlanish va o‘z ishining tahliliga qiziqish uyg‘otishdan iborat. Kimki oz
darslarida, tarbiyalanuvchilar bilan o‘zaro munosabatlarda yaxshi va yomonni
farqlashga, yutuq va kamchiliklarini o‘z vaqtida bo‘lishga urinsa, pedagogik
faoliyatning yarim muvaffaqiyatiga erishgan bo‘ladi”’[5] - deb, pedagogik faoliyatga
o‘z ta’rifini shunday ifodalagan edi. Shu nuqtai nazardan olganda, o‘z pedagogik
faoliyatini endigina boshlagan yosh bo‘lg‘usi jismoniy tarbiya o‘qituvchisi umuman
jismonan va ruhan bo‘shashishi yoki butunlay osoyishtalikka berilishi mumkin emas.
Bizga ma’lumki, bu tuyg‘u psixologiya fanida “relaksatsiya” deb atalib, kishilarning
ish faoliyatida salbiy holatlariga beriladigan baho sifatida e’tirof etiladi. Har bir
bo‘lg‘usi jismoniy tarbiya o‘qituvchisi pedagogik mahoratni to‘liq egallashi uchun:

birinchidan, 0‘z o‘quv fanini davr talablari asosida o‘zlashtirgan bo‘lishi;

ikkinchidan, psixologik va pedagogik bilimlarga ega bo‘lishi (o‘quvchilar
xarakteriga mos usullarni qo‘llay olishi);

uchinchidan, o‘zida pedagogik izlanuvchanlik va fidoyilikni tarkib toptirishi
muhim ahamiyat kasb etadi.

Rus olimi I.P.Rachenko pedagogik mahoratni pedagogik san’atning bir qismi
sifatida quyidagi fikrni bildiradi: “Pedagogik mahorat deganda o‘qituvchining
pedagogik-psixologik bilimlarni, kasbiy malaka va ko‘nikmalarni mukammal
egallashi, o‘z kasbiga qiziqishi, rivojlangan pedagogik fikrlashi va intuisiyasi,
hayotga axloqiy-estetik munosabatda bo‘lishi, o‘z fikr mulohazasiga ishonchi va
qatiy irodasi tushuniladi”[6].

Shuningdek, bo‘lajak jismoniy tarbiya o‘qituvchisining pedagogik faoliyatida
o‘qituvchilik kasbiga sadogatli bo‘lish, o‘z fanini o‘qitish metodikasini mukammal
bilishi, pedagogik qobiliyatlarini namoyish eta olishi, pedagogik texnikani 0z o‘rnida
go‘llay bilishi eng muhim komponentlardan bo‘lib hisoblanadi. Shuni ta’kidlash
kerakki, har bir bo‘lajak jismoniy tarbiya o‘qituvchisi doimo o‘quvchilarga jismoniy
mashglarni yetkazish bilan birgalikda parallel ravishda uning ta’lim va tarbiyasi bilan
shug‘ullanib, u bilan o‘zaro muloqot olib boradi. Har bir o‘quvchi aqliy, ruhiy va
jismoniy jihatdan doimo rivojlanishda bo‘lganligi sababli ham bo‘lajak o‘qituvchi
ular bilan doimiy muloqotda bo‘lishi, ularning har bir psixologik xarakteri va
fiziologik xususiyatlarini inobatga olgan holda ta’sir ko‘rsatish mexanizmlarini,
avvalo, psixologiya va tarbiya nazariyasini mukammal tarzda o‘rganib, o‘z kasbiy
faoliyatini doimiy rivojlantirib borishi zarur.

XULOSA

Xulosa qilib aytganda, bo‘lg‘usi jismoniy tarbiya o‘qituvchilari ilmiy
pedagogik faoliyati davomida quyidagilarga alohida e’tibor qaratishi lozim deb
hisoblaymiz:

- jismoniy tarbiyaga doir bilimlar tizimini mukammal egallagan bo‘lishi;

- jismoniy mashqlarni o‘quvchilarga to‘laqonli yetkaza olish ko‘nikma va
malakasiga egaligi;

- 0‘z fanini o‘zlashtirganligi bilan birgalikda umummetodologik fanlar asosini,
xususan davlat siyosatining dolzarb masalalarini bilishi;

- atrofda sodir bo‘layotgan ijtimoily muammolar va jarayonlarni o‘z nugqtai
nazardan mustaqil tahlil gila olishi;

- o‘quv jarayoni davomida o‘quvchilarning ma’naviy qiyofasi haqida
bilimlarga ega bo‘lib borishi;

- o‘quvchilarning yoshga doir xususiyatlaridan kelib chiqib, zamonaviy
pedagogik va psixologik bilimlarni o‘rnida qo‘llay olishi;

- vujudga kelgan yangi bilimlarni mustaqil ravishda o‘zlashtirishi,
takomillashtirishi va 0‘z mehnat faoliyatida ilmiy asosda foydalana olishi;

- 0‘z ilmiy pedagogik faoliyatida me’yoriy huquqiy hujjatlardan individual
foydalana olishi;

- muommala madaniyatiga rioya qilishi;

- o‘zlashtirilgan bilimlarni tanqidiy yondashuv asosida tahlil qila olishi;

- o‘zlashtirgan bilimlarini o‘quvchilarga aniq yetkaza olishi;

- 0‘z kasbiga nisbatan mas’uliyat xissining shakllanganligi;

- pedagogik faoliyati davomida xorijiy tillardan birini kasbiy malaka yoki
ilmiy muloqot almashish vositasi sifatida egallagan bo‘lishi;

- zamonaviy axborot texnologiyalaridan samarali foydalana olishi;

- pedagogik faoliyatida zamonaviy pedagogik texnologiyalarni qo‘llay olishi
va hokazo.

